Республика болалар кутубхонаси

Илмий-услубиёт ва мактаб АРМ мутаҳассисларини малакасини ошириш  бўлими

Абадият гулшани
Заҳириддин Муҳаммад Бобур ( 1483-1530) таваллудининг 530  йиллигига бағишланади.)

                                          Тошкент-2013.
                      Бобур биз учун  том маънодаги буюк     

              маданият   олиий даражадаги    

                        шарқона одоб ва ахлоқ тимсолидир
                                                                           Ислом Каримов                                

Ҳар бир  инсон ўзлигини  англашга , аждодлари ҳақида кўпроқ билишга,улар ҳаётини ўрганишга интилади. Бу 
борада эса тарихий асарлар беқиёс аҳамиятга эга.
Хусан,Заҳриддин Мухаммад Бобур асарларидаги ўтмишимиздан ҳикоя қилувчи воқеа ва  ходисалар биз учун хамиша қимматлидир.
Истиқлол туфайли тарихимизни ҳаққоний ўрганиш имконига эга бўлдик. Кўплаб буюк бабокалонларимиз асарлари сингари Бобур ижодида ҳам ёшларимиз учун иборатомуз жиҳатлар кўп. Унинг Ватанни севиш, ота- онага ҳурмат, дўстга садоқат курсатиш хусусидаги фикирлари кишига юксак маънавий сабоқ беради.
Ўзбек классик адабиётининг улкан намоёндаларидан бири,ўзбек адабий тили ва адабиётининг ривожига бебаҳо ҳисса қўшган истеъдодли олим ва ўта зиёли инсон, машҳур давлат арбоби Заҳириддин Мухаммад Бобур мураккаб ижтимоий-тарихий даврда яшаб ижод қилган.

Бобурийлар- 1526-1858 йилларда Ҳиндистонда ҳукмрон-лик қилган сулола Унга темурийлардан Заҳириддин Мухаммад Бобур асос солган. Чет элларда Бобур ва унинг авлодини “Буюк мўгуллар” деб аташ одат бўлиб келган.

Бобурийлар аслида юртдошимиз-темурий Заҳриддин Мухаммад Бобурнинг авлодларидир. Улар тарихий ҳужжатларда ўзларини Бобурий мирзолар деб юришган.
Ўзбекистоннинг мустақиллиги шарофати билан, ўзбек ҳалқининг буюк алломалари қаторида Заҳириддин Муҳаммад Бобур муносиб мумтоз фаолияти ҳамда,буюк мўғиллар салтанатининг арбоби сифатида қилган самарали ишлари халқимиз томонидан зўр ҳурмат ва эҳтиром билан эсга олинмоқда ва ўрганилмоқда.

Заҳириддин Мухаммад  Бобурнинг хаёти ва ижоди.

Заҳириддин Мухаммад Бобур 1483 йилнинг 14 февралида Андижон шаҳрида туғилди. Унинг отаси Умар шайх Мирзо-Амир Темурнинг пан набираси Фарғона вилоятининг хокими бўлган. Бобурнинг онаси Қутлуғ Нигор хоним Тошкент ҳокими Юнусхоннинг қизи бўлган.
Бобурнинг болалиги асосан Андижон ва унинг атрофларида ўтди. Бобур сарой муҳитида ўқиди ва тарбия топди. Ёшлигидан илм-фанга, шеъриятга қизиқа бошлади. Довюраклиги ва жасурлиги учун у ёшлигидан “Бобур”(Шер)лақабини олган. Отаси вафотидан кейин 1494 йил июн ойида, ўн икки ёшда тахтга ўтирди. Бобурнинг сиёсий фаолиятидаги дастлабки мақсади Амир Темур давлатининг пойтахти стратегик ва географик жиҳатидан муҳим бўлган Самарқандни эгаллаш ва Мовароуннаҳрда марказлашган кучли давлатни сақлаш, мустаҳкамлаш ҳамда Темур империясини қайта тиклаш эди. 1495-1496 йилларда Бобур Самарқандга икки марта мувааффақиятсиз юриш қилди. 1497-1498 йилларда у Самарқанд атрофидаги бир қанча жойларни ва Самарқандни эгаллайди. Самарқанд ҳокими Бойсунғур Мирзо эса Қундузга қочади.

Бобур Самарқандни юз кун идора қилади. Андижонда унга қарши исён кўтаргани учун Самарқандни ташлаб Андижонга қайтади, лекин уни эгаллай олмагач, Хўжандга, сўнг Тошкент ҳокими Султон Маҳмуд олдига бориб, улар ёрдами билан Андижонни олади. 1500 йилда Самарқандни иккинчи марта эгаллайди. Шу йили  Алишер Навоий билан хат ёзиша бошлайди. Лекин иккинчи хатига жавоб келгунча Самарқанд шайбонийлар қўлига ўтиб кетади. Бу даврда  мамлакат сиёсий ҳаётида бебошлик, ўзаро урушлар кучайиб бормоқда эди. Бир томондан, шимолдан, Дашти қипчоқдан келаётган шайбонийхон қўшинларининг тазйиқи остида, иккинчи томондан, темурийлар орасидаги  ихтилоф, ўзаро келишмовчилик натижасида  Бобур Фарғонани ҳам ташлаб чиқишга ва жанубга қараб йўл олишга мажбур бўлади. 

  Ҳисордаги парчаланиб бораётган беклар, алоҳида-алоҳида яшаётган афғон қабилалари бирин-кетин Бобур томонига ўтдилар.1504 йилда эса Қобул вилоятининг ҳокими шаҳарни Бобурга топшириб таслим бўлди. Лекин Бобур ўз  ватанидан тамом умидини узмади. 1506 йилда Хуросон подшоси Ҳусайин Байқаро темурийларга мансуб бўлган кучларни бирлаштириб, босиб келаётган Шайбонийхонга қақшатқич зарба беришда ташаббус кўрсатган бўлсада, лекин Ҳусайин Байқаронинг вафоти (1506) ва шаҳзодалар ўртасида авж олган ихтилоф бу ҳаракатни натижасиз қолдирди.Бу катта тадбирга умид боғлаган Бобур муваффақиятсизликка учрагандан кейин вақтинча чекинишга ва Қобулга қайтишга мажбур бўлди.

Ўз ҳужумларини давом эттирган Шайбонийхон Ўрта Осиёни босиб олиш учун жанубдан ҳарбий юриш бошлаган Эронлик шоҳ Исмоил қўшинларига қарши курашда Марв шаҳрида халок бўлди. Қулай сиёсий ва ҳарбий вазиятдан фойдаланиб Бобур 1512 йилда Самарқандни учинчи марта ишғол қилди. Орадан олти ойлар чамаси вақт ўтгандан  сўнг, Шайбонийхоннинг жияни Убайдуллахон катта куч тўплаб, Самарқандга, Бобур устига юриш бошлади.Убайдуллахон  қўшинлари билан Бобур аскарлари ўртасида Самарқанд учун бўлган жангда Бобур мағлубиятга учраб, шаҳарни бўшатишга мажбур бўлади.

1525 йилда Бобур Шимолий Ҳиндистон ҳукмронлигини ўз қўлига киритишга муваффақ бўлади ва шу пайтдан бошлаб Ҳиндистон унинг иккинчи ватани бўлиб қолади. У ерда Бобур ўз атрофига ўша даврнинг энг яхши шоир ва олимларини йиғиб, қурилиш ишларини олиб боради, ўзининг севимли иши бўлган адабиёт билан шуғулланади

Бобурнинг маърифатпарварлиги ҳам диққатга сазовор. У доим олим ва фозиллар, санъаткор кишилар билан бирга бўлишга, улар билан маслаҳат қилишга, ўз билимини тинмай оширишга интилди. Унинг тўрт ўғли (Ҳумоюн, Камрон, Аскарий, Ҳиндол) ва уч қизи (Гулчеҳра, Гулранг, Гулбадан) бўлиб,уларга ҳам ўзининг шу ҳусусиятларини сингдиришга ҳаракат қилган. Бобур давлатни бошқаришда ҳам ана шу тарзда маслаҳат, кенгаш билан иш тутиш лозимлигини уқтирди. Фарзандларидан Хумоюн, Камрон ва Гулбаданбегим шоир ва адиб бўлиб етишдилар. Бобур учун Ватандан узоқда, ғурбатда яшаш ниҳоятда оғир эди. Бунинг устига узоқ вақт сарсон-саргардонликни бошидан кечириш, душманларига қарши узлуксиз кураш олиб бориш унинг соғлиғига таъсир қилган эди. “Бобурнома”да ўзининг оғир аҳволи, соғлиғи ёмонлашиб бораётганлиги ҳақида қуйидаги рубоийни ёзади.

Жисмимга иситма куда маҳкам бўладур.

Кўздин ўчадур уйқу чу ахшом бўладур.

Ҳар иккаласмиғанми била сатримдек,

Борғон сайин бу ортадур,улкум бўладур.

Бобур Ҳиндистонда беш йил ҳукм сургандан сўнг 1530 йилда Аграда ўзи обод қилган “Зарафшон” чорбоғида вафот этади. Кейинроқ бобурийлардан Шоҳжаҳон (Бобурнинг чевараси) ҳукмронлиги даврида унинг хоки Қобулда ясалган мақбарага кўчирилди.

        Бобур Мирзо ўзи подшо бўлгани учун ҳеч кимга тобе эмас эди, ижод жараёнида ўзини бутунлай мустақил ҳис қилар ва эркин қалам тебратарди. Ўша даврнинг кўпгина  сарой шоирларида бўлмаган ижод эркинлиги Бобур Мирзода бор эди.

    Инглиз шарқшуноси Денисон Росе Туркистон, Афғонистонда ёзилган шеърларини Париж миллий кутубхонасидан, Ҳиндистонда ёзилган шеърларини эса Рампур кутубхонасидан топиб, 1910 йилда босма ва фотонусха ҳолида нашр эттирган.

       Бобур шеърлари ҳижрон азобида куйган дил кўзларидан оққан ёш билан ёзилган.

       Уларда она юрт соғинчида адо бўлган фарзанднинг, ёр фироқида азоб чеккан ошиқнинг, ўз хатоларини англаб етган комил инсоннинг, боболари тож-давлатини сақлаб қололмаган ҳоқоннинг аламлари ифодаланган.

        Хижрон қафасида жон қуши дом қиладур,

        Ғурбат бу азиз умрни кам қиладур.

        Не нав битай фироқу ғурбат шарҳин,

        Кўз ёши наманинг юзин нам қиладур.

Бобур ўз асарлари билан ўзбек адабиётини ва тилини ривожига, юксалишига, соддалаштиришга ва жонли сўзлашув тилига яқинлаштиришга муносиб ҳисса қўшди.

         Ўзбек тили тарихини ўрганишда “Бобурнома” бебаҳо хазинадир. “Бобурнома” 15-16 асрнинг муҳим воқеаларини бадиий акс эттирган прозанинг қимматли намунасидир.

         “Бобурнома” қомусий характердаги асарлардан бўлиб, унда илм-фан, урф-одат, ижтимоий-сиёсий, табиий этнографик билимлар моҳирлик билан ифодаланган.

 “Бобурнома” жахон адабиётининг нодир, дурдона асарларидан  ҳисобланади.
      Заҳириддин Муҳаммад Бобур таваллудининг 530 йиллигига бағишлаб мактабларда, АРМларда очиқ дарс, адабий кеча, давра суҳбатлари, китоб кўргазмаси ташкил қилиш мумкин.

Заҳириддин Муҳаммад Бобур таваллудининг 530 йиллигига бағишлаб ташкил қилинадиган китоб кўргазмаси учун тахминий мавзулар.

1. Заҳириддин Муҳаммад Бобур мероси.

2. Улуғ адиб ва аллома.

3. Уйғониш даврининг улуғ сиймоси.

Заҳириддин Муҳаммад Бобур таваллудининг 530 йиллигига ташкил қилинадиган китоб кўргазмасида Ўзбекистон Республикаси Президенти асарлари, Заҳириддин Мухаммад Бобур ҳақида ёзилган адабиётлар, рўзнома ва ойномаларда чоп этилган мақолалардан фойдаланиш мумкин.

          Китоб кўргазмасида маънавий, аҳлоқий қадриятларни тиклашга бағишланган  Президентимиз сўзларидан цитата сифатида фойдаланишни тавсия этамиз

      “Тарихга мурожаат қилар эканмиз,бу халқ хотираси эканлигини назарда тутишимиз керак. Хотирасиз баркамол киши бўлмаганидек, ўз тарихини билмаган халқнинг келажаги ҳам бўлмайди.”

                                                                            И.А.Каримов.

       “Халқимизнинг хотираси ажойиб номларга бой. Бутун жаҳонга машҳур бўлган Беруний, Ал-Хоразмий, Ибн Сино, Имом Бухорий, Ал-Термизий, Аҳмад Яссавий, Улуғбек, Навоий ва бошқа кўпгина алломаларнинг маънавияти кенг ва айни вақтда қисмати оғир бўлган сиймолардир.” 

                                                                          И.А.Каримов.

     “Узоқ йиллар мобайнида мустамлака исканжасида кун кечирган халқимиз ўз Ватандошини қадрлаш, унинг тарихий мавқеини муносиб ўринга қўйиш имконидан маҳрум эди.”

                                                                          И.А.Каримов.

“ ... Навоий, Улуғбек, Бобур, Машраб, Фурқат, Қодирий ва халқимизнинг бошқа буюк фарзандлари.. Уларнинг мероси Ўзбекистон халқлари умуминсоний қадриятларининг равнақи ва бойишига хизмат қилиб келган эди ва бундан буён ҳам хизмат қилади. Биз уларнинг бебаҳо меросини халққа ва аввало ёшларга етказиш учун барча ишларни қиламиз”.

                                                                          И.А.Каримов.

“Шоҳ ва шоир” мавзусидаги адабий кеча сценарийси.

 Кеча ўтказиладиган зал байрамона руҳда безатилган. Тўрда Захириддин Мухаммад Бобур портрети , шунингдек, унинг шеърларидан, ривоятларидан парчалар ёзилган плакатлар  осилган. 

 Сахнага икки бошловчи чиқиб келади.

 1- Бошловчи: 

 Жонимдин ўзга ёри вофодор топмадим ,
 Кунглумдин ўзга маҳрами асрор топмадим.

 Жонимдек ўзга жонни  дилофгор курмадим,

 Кўнглум киби кўнгулни гирифтор топмадим.

 2- Бошловчи:

  Кўнгли тилаган муродига етса киши,
  Ё барча муродларни тарк этса киши,

  Бу икки иш муяссар булмаса оламда,

  Бошини олиб бир сарига кетса киши.

1- Бошловчи:

Ассалому алайкум, хурматли меҳмонлар, азиз ўқувчилар. Бугун биз  шох ва шоир, давлат арбоби хамда буюк саркарда Захириддин Мухаммад Бобур таваллудига 530 йил тўлганлиги муносабати билан  ўтказилаётган ушбу байрам кечасига тўпландик.

2- Бошловчи

Захириддин Мухаммад Бобур 1483 йил 14 февралда Андижонда Умаршайх Мирзо хонадонида таваллуд топди. Саройда шахзодаларга хос муносиб таълим – тарбия олган  Бобур отаси вафотидан сўнг 12 ёшида тахтга ўтирди.

1- Бошловчи 

Бобур тож – тахт учун бўлган урушлар туфайли Андижондан чиқиб кетиб, Хиндистонда буюк бобурийлар сулоласига асос солди. Хиндистонда қудратли салтанат ўрнатган, давлатнинг гуллаб- яшнашида катта хисса қўшган севимли шоиримиз 1530 йил  Агра шахрида оламдан ўтди.

2- Бошловчи

У ўз умри давомида “Бобурнома”, “Мубаййин-ал –закот”(Закот баёни),”Хатти Бобури”, “Харб иши” каби кўплаб насрий ва шеърий асарлар яратди.

1- Бошловчи

Ҳозир ўқувчиларимиз томонидан ёд олинган Бобур рубоийларидан тинглаймиз. (Саҳнага 5та ўқувчи зарчўпон, дўппиларда чиқадилар.)

1- ўқувчи  

 Даврон мени ўткарди  сару самондин,

Айирди мени бир йўла хони мондин.

Гах бошима тож, гах балойи таъна,

Неларки бошимга келмади даврондин.

2- ўқувчи

Хар ишда шитоб қилмагайсан,

Бу демак муродга етмагайсан.

3- ўқувчи

Бировниким бировдин кўнгил қолур,

Киши юз сўз бирла кўнглин олур.

4-ўқувчи

Ёд этмас эмиш киши

                           меҳнатда киши,

Шод этмас эмиш кишини

                            ғурбатда киши.

Кўнглим бу ғариблиғта шод 

                            ўтмади хеч,

Ғурбатда севинмас эмиш албатта

                             киши.

5- ўқувчи

Неча нафинға бўлурсан тобе,

Неча умрингни қилурсан зое.

Бошловчи:

Энди тадбиримизга ташриф буюрган тарихчи олимимизга сўз берамиз.

Бошловчи: Раҳмат.

Ҳозир, Успенский номли махсус мусиқа Академик лицей мактаб интернати ўқувчилари томонидан тайёрлаб келинган қўшиқ ижро этилади.

1- Бошловчи:

         Бобур Ҳиндистонда шох бўлсада, бир умр Ватаним, унинг тупроғини бағрикенг одамларини соғиниб яшади.

2- Бошловчи:

 У ўзга юрт тожи тахтидан Ватанинг бир сиқим тупроғини афзал деб билди. Шоир ғазалларида, рубоийларида армонга айланган Ватан соғинчини хис этамиз.

(Мактаб ўқувчилари томонидан  кичик сахна кўриниши намойиш этилади.)

Майин мусиқа янграйди.

 Бобур тахтда ўтирибди. Атрофдаги уч-тўрт мулозимлари билан мамлакатдаги сиёсий ахвол, солиқлар тўғрисида сухбатлашмоқда. Шунда соқчи келиб бир киши Бобурнинг хузурига кириш учун изн сўраётганини айтади.

Бобур:-Рухсат, хузуримга олиб келингиз.(Нотаниш киши қўлида қовун билан кириб келади ва таъзим қилади.)

Киши: Ассалому алайкум,хазратим. (Таъзим келтиради.) Мен савдогарман. Сизнинг хузурингизга келишимдан мақсад Андижондан келтирилган қовундан олиб келдим. Она юртимиздан олиб келинган бу неъматдан тотиб кўринг, хазратим. Зора соғинчингизга малҳам бўлса. (Бобур секин тахтдан тушиб келиб титроқ қўллари билан қовунни олади. Уни узоқ хидлаб юз-кўзларига суртади ва ўта ғамгин холда гапиради.)

Бобур: Раҳмат, сизга. Ватанимнинг хуш бўйларини олиб келган бу қовунда Андижон шамолию , мусаффо хавосини, табаррук тупроғининг исини, беқиёс экинзорларининг гўзаллигини, болалигим ўтган гўзал водийлар манзараси, дилкаш халқимнинг нафасини, ота-онам мехрини туйдим. Киндик қоним тўкилган Ватан –менинг бешигим, соғинчим ва туганмас армонларимдир.

     Толе йўқки жонимга балолиғ бўлди,

     Ҳар ишники айладим, хатолиқ бўлди.

     Ўз ерни қўйиб, Ҳинд зори юзландим,

      Ё,раб, нетайин, не юз қаролиғ бўлди.

1- Бошловчи: Буюк шоир Заҳириддин Муҳаммад Бобур шеърияти ўзининг нодир ва бадиий қиммати билан ҳам адабиётимизда катта ўрин эгаллаган.

2 – Бошловчи: Ҳа, Бобур иймони бутин инсон бўлган, ана шу эътиқод, унинг ўз иқрорига кўра, уни доимо турли бало-қазолардан муҳофаза қилган.

     Дунёнинг тилаги, самари ҳам биз,

             Ақл кўзин қароси, жавхари ҳам биз.

     Тўгарак жаҳонни узук деб билсак

     Шаксиз, унинг кўзи, гавҳари ҳам биз.
   1– Бошловчи: Мумтоз адабиётимиз, тарихий асарларимизни мутолаа қилишдан мақсадимиз ундаги зарра-зарра ганжинларни бугунги ёшларимиз онгига етказиб, ҳаётда тўғри, жамият учун манфаатли  йўлга киришларига кўмаклашишдир. 
     Ҳурматли меҳмонлар, азиз ўқувчилар бугунги кечамизни Заҳириддин Муҳаммад Бобурнинг сўзлари билан якунласак.

     Унда киши умрини мазмунли, баракали,ўзидан кейин доғ ва маломат қолдирмасдан яшаши, бу заминда яшашдан мақсад, одамларни эзгуликка  етаклаш гарови бор. Унга амал қилиш ҳаммамизга насиб этсин: 
Борму эркин ҳеч нима
                    оламда ҳижрондин ямон.
Ҳар неким ондин ямонроқдур,

                     будур ондин ямон .                    
